
ஶ்ரீவேத³வ்யாஸஸ்தோத்ரம் 5

ஸுக²முக²கு³ணபி³ம்ப:³ஸாது⁴மார்கா³வலம்ப:³
ஸுமதி ஜலஜமோதோ³தூ³ஷிதாந்யப்ரமோத:³ ।

பு⁴வந விதத மோஹத்⁴வாந்த வித்⁴வம்ஸகேது:

தி³ஶது த்³ரு’ஶமபீ⁴ஷ்டாம் வ்யாஸஸூர்ய:ஸ்வநிஷ்டா²ம் ॥ 1॥
ஆநந்தா³தி³கு³ணோத்³ரிக்தமாநந்தா³தி³பதா³பி⁴த⁴ம் ।
ஆநந்த³முநிபம் வ்யாஸ ஸ்வாநந்தா³ய ப⁴ஜேமுஹு:॥ 2॥
விதோ³ஷபா⁴ஶ்சிந்திதஸந்மநோரத²ப்ரதே³ஶ:ஸுதீ⁴மண்ட³ல மண்ட³நாயித: ।
ஸதா³ மமாஜ்ஞாநதமோவிநாஶக: ஶ்ருதீஶ சிந்தாமணிரஸ்து பூ⁴தித:³॥ 3॥
வாஸவீவியதி வ்யக்தம் பராபரவிபா⁴ஸகம் ।
வ்யாஸாபி⁴த⁴மஹம் வந்தே³ மஹாமோஹதமோபஹம் ॥ 4॥

(ஶ்ரீமந்யாயஸுதா⁴ டிப்பணி)
வ்யாஸ பா⁴ரதகர்தாரம் மத்⁴வம் மூலகு³ரும் ததா² ।
சேதோ வாக்³தே³வதாம் வாணீம் கு³ரூம்ஶ்ச ப்ரணமாம்யஹம் ॥ 5॥
வ்யாஸம் ஸர்வகு³ணாவாஸம் வாஸவீநந்த³நம் ப்ரபு⁴ம் ।
ஶ்ரீநிவாஸம் ஸதா³ வந்தே³ பா⁴ஸமாநம் ஹ்ரு’த³ம்ப³ரே ॥ 6॥

(ஶ்ரீ யமகபா⁴ரத டிப்பணி)
பூ⁴க²ண்ட³ ப்ரகடீக்ரு’தாமலவபு: விஸ்தாரிதாஶேஷகு³

ர்வேதா³ந்தாப்³ஜ விகாஸகோ ஹரிர்ஜக³த்தத்வப்ரகாஶப்ரத:³ ।
த்⁴வஸ்தத்⁴வாந்தததி: ஶரண்ய ஜநஸந்மார்க³ப்ரத³ர்ஶீ முஹு:
வேத³வ்யாஸ தி³வாகரோ லஸது மே ஹார்தா³ம்ப³ரே ஸர்வதா³॥ 7॥

(ஶ்ரீமத்³பா⁴க³வத ப்ரத²ம ஸ்கந்த⁴ டிப்பணி)
வாஸவீநந்த³நம் வ்யாஸம் வாஸுதே³வ பராபி⁴த³ம் ।
ஶ்ரீஶம் நௌமி ஸதா³ மத்⁴வஹ்ரு’த³யாம்பு³ஜ வாஸிநம் ॥ 8॥

(ஶ்ரீமத்³பா⁴க³வத ப்ரத²ம ஸ்கந்த⁴ டிப்பணி)

ஸத்யவத்யாலவாலோத்த²ம் ஸத்³வித்³யாலதயா யுதம் ।
நாநா ஶாகா²பி⁴ருத்க்ரு’ஷ்டம் வ்யாஸ கல்பத்³ருமம் ப⁴ஜே ॥ 9॥

(ஶ்ரீமத்³பா⁴க³வத த்³விதீய ஸ்கந்த⁴ டிப்பணி)
ஸுக²ஜ்ஞாநாதி³ஸத்³ரத்ந: ஶுகயோகீ³ந்து³ஸம்ப⁴வ: ।
வ்யாஸதே³வாம்ரு’தாம்போ³தி: ⁴ பூ⁴யாத்³பூ⁴த்யை மமாநிஶம் ॥ 10॥

(ஶ்ரீமத்³பா⁴க³வத த்ரு’தீய ஸ்கந்த⁴ டிப்பணி)
ஸத்யவத்யாலவாலோத்த²ம் வேத³ஶாகோ²பப்³ரு’ம்ஹிதம் ।
ஶுகாதி³த்³விஜஸந்நாத³ம் வ்யாஸ கல்பத்³ருமம் ப⁴ஜே ॥ 11॥

(ஶ்ரீமத்³பா⁴க³வத சதுர்த²ஸ்கந்த⁴ டிப்பணி)
ஸுகா²தி³கு³ண ஸம்பூர்ணம் து:³கா²ஜ்ஞாந விவர்ஜிதம் ।
ஶுகாதி³முநி மத்⁴யஸ்தம் வ்யாஸயோகீ³ஶமாப⁴ஜே ॥ 12॥

(ஶ்ரீமத்³பா⁴க³வத ஸப்தம ஸ்கந்த⁴ டிப்பணி)

இதி ஶ்ரீயாத³வார்யவிரசிதம் ஶ்ரீவேத³வ்யாஸஸ்தோத்ரம் ஸம்பூர்ணம் ।

Encoded and proofread by Krishnananda Achar

Shri Veda Vyasa Stotram 5

pdf was typeset on May 31, 2020

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

